
Gdje završava evangelizacija, a počinje učeništvo? Prevladavajući 
konsenzus je da evangelizacija vodi osobu Kristu/Hristu, a 
učeništvo razvija osobu u Kristu/Hristu. Na osnovu ovog opisa, 
granica razdvajanja bi bila tačka spasenja.

Međutim, šta ako se ova dva koncepta međusobno ne 
isključuju? Šta ako su evangelizacija i učeništvo isprepleteni u 
jednoj kontinuiranoj vježbi u evanđelju/jevanđelju? Da bismo 
vidjeli vrijednost ove teorije, korisno je znati osnovne definicije 
evangelizacije i učeništva.

	• Evangelizacija je objavljivanje i/ili propovijedanje evanđelja 
Isusa Krista/Hrista.

	• Učeništvo je obuka usmjerena na j/evanđelje koja pomaže 
ljudima da upoznaju Krista/Hrista i vjerno ga slijede. 

Da bi resursi pruženi kroz program “Ovo je Evanđelje/Jevanđelje” 
imali smisla, važno je vidjeti puni doseg j/evanđelja. Mnogi 
kršćani/hrišćani povezuju j/evanđelje samo s evangelizacijom, a 
ne s učeništvom. Oni vide j/evanđelje kao ono u što osoba treba 
vjerovati da bi postala kršćanin/hrišćanin, a ne kao ono što osoba 
treba praktikovati da bi živjela kao kršćanin/hrišćanin. 

Kao što ćete otkriti u ovom vodiču, j/evanđelje nije samo Dobra 
Vijest koja spašava; to je dobra vijest koja posvećuje. Pastor 

Uvod

Dave Harvey je to najbolje rekao: “Sve u Pismu je ili priprema za j/
evanđelje, prezentacija j/evanđelja ili sudjelovanje u j/evanđelju.” 
Kršćani/Hrišćani nikada ne prerastu j/evanđelje; mi rastemo u j/
evanđelje. 

Još jedan faktor koji je karakterističan za ove resurse je relacijska 
priroda materijala kao vodiča za učeništvo usmjereno na relacije 
(odnose). Naglasak na relaciji nije pokušaj da se učeništvu 
pristupi iz drugačijeg ugla; to je pokušaj da se ostane vjeran srži 
j/evanđelja.

Evanđelje/Jevanđelje se odnosi na odnos. Čovječanstvo je 
stvoreno za odnos s Bogom. Naš grijeh nas je odvojio od tog 
odnosa. Evanđelje/Jevanđelje je dobra vijest o tome šta je Krist/
Hrist učinio za nas kako bi se ovaj odnos mogao izmiriti i kako 
bismo mogli uživati u njemu.

Dok se mnogi resursi za učeništvo fokusiraju na djela kršćanina/
hrišćanina (tj. molitvu, proučavanje Biblije, svjedočenje, davanje, 
služenje itd.), ovi resursi će se fokusirati na odnose kršćana/
hrišćana. Kao što ćete vidjeti u ovom vodiču, aktivnost proizlazi 
iz odnosa. Ako poznavanje Boga nije fokus našeg kršćanskog/
hrišćanskog puta, duhovna aktivnost neće uspjeti promijeniti naš 
karakter.

Još jedna posljednja misao koju treba imati na umu je da vodič 
“Ovo je Evanđelje/Jevanđelje “ pruža kompilaciju četiri samostalna 
resursa. Svaki dio se uklapa jedan u drugi kako bi pružio temelj i 
okvir za učeništvo. Resursi su slijedeći:

1)  Poziv: Objašnjenje života u Kristu/Hristu
2) Odnos: Uspostavljanje vašeg života u Kristu/Hristu
3) Potraga: Istraživanje vašeg života u Kristu/Hristu
4) Putovanje: Prihvatanje vašeg života u Kristu/Hristu

Poziv (1. dio) pruža obuku za evangelizaciju, ključnu teologiju i 
jednostavnu prezentaciju j/evanđelja. Ovaj resurs će pomoći 
vjernicima i nevjernicima da prepoznaju različita stanja ljudskog 

srca, prepreke koje stoje na putu odnosa s Isusom i kako bi 
osoba mogla odgovoriti na poruku j/evanđelja. Odnos (2. dio) je 
popratni resurs koji vodi novog vjernika kroz njegovu/njenu prvu 
sedmicu u Kristu/Hristu ili pomaže zrelijim vjernicima da osiguraju 
snažan temelj učeništva. Potraga (3. dio) je mjesečni vodič za 
pobožnost koji naglašava četiri ključne komponente učeništva: 
ljubav prema Bogu, ujedinjenje s vjernicima, služenje svijetu i 
povjeravanje j/evanđelja. Svaki dio se proučava jednu sedmicu. 
Putovanje (4. dio) je mentorski vodič koji pruža osnovni okvir za 
kršćanski/hrišćanski život. Osmišljen je za razgovore na popratnim 
sastancima i ojačavanje ključnih principa.

Najbitnije je podučavati materijal po redu. Svaki dio se nadovezuje 
na temelje prethodnog/ih resursa. Materijal se može podučavati 
tokom prvih 15 do 16 mjeseci kršćanskog/hrišćanskog duhovnog 
putovanja. Ako vremenska ograničenja ne dozvoljavaju toliko 
vremena, gradivo se može podučavati tokom dva do tri mjeseca. 
Ključno je osigurati da osoba (ili grupa) razumije gradivo na 
svakom pojedinačnom nivou prije prelaska na slijedeći nivo. Bez 
jasnog i čvrstog razumijevanja svakog dijela, ne bi bilo korisno ići 
dalje. Nemojte žuriti s ovim procesom, već vjerujte Bogu dok On 
djeluje u nečijem srcu. 

“Sa Nebesa promatra (Bog), vidi sve sinove ljudske, sa čvrstog 
trona vidi sve što na zemljji bdiju, On koji je srca njihova 

oblikovao, koji motri sva djela njihova  .“ (Psalam 33:14-15)

Isus je rekao u Mateju 28:19: „Idite zato i učinite sve narode Mojim 
učenicima …“ Naša misija je jasna. Krist/Hrist nam je zapovjedio 
da činimo druge učenicima. Ako ne činimo ljude učenicima, 
ne uspijevamo u svojoj misiji. Zato moramo znati šta je učenik, 
kako se učenici čine i kako je j/evanđelje ključno za sve što je 
vezano za učeništvo. 

Evanđelje/Jevanđelje je jednako moćno da promijeni živote 
danas kao što je bilo prije 2000 godina. Naš je posao da 
opremimo ljude j/evanđeljem, da ih podučavamo j/evanđelju, 
a zatim da ih pustimo da dijele j/evanđelje. Svijet nećemo 

dosegnuti jednostavno dodavanjem ljudi u kraljevstvo kroz rad 
vještih evangelista. Svijet ćemo dosegnuti stvaranjem učenika 
koji se umnožavaju kroz druge.

Recimo da ste zaista efikasni u vođenju ljudi Kristu/Hristu i da ste 
u stanju da dovedete osobu Kristu/Hristu svaki dan svake godine, 
33 godine zaredom. Za 33 godine biste dosegli 12.045 ljudi. To 
bi svakako bilo nevjerovatno dostignuće i blagoslov! Ali hajde 
da ovo pogledamo iz drugog ugla. Recimo da efektivno činite 
jednog učenika godišnje, i na kraju te godine, oboje efektivno 
činite učenika za tu godinu (četiri), a zatim vas četvero činite 
po jednog učenika godišnje za sljedeću godinu (osam), a zatim 
svih osam čini isto, i tako dalje. Ako bi se to nastavilo 33 godine, 
znate li koliko bi ljudi dosegnuli? Preko 8,5 milijardi ljudi!

U prvih 11 godina, stvaranje učenika izgleda slabo u poređenju sa 
samom evangelizacijom. Tek u 12. godini brojevi postaju gotovo 
parni, ali u 13. godini učeništvo gotovo udvostručuje broj samih 
evangelizacija.

Učeništvo se s vremenom umnožava, ali se to dešava još brže 
ako podučavate više od jedne osobe (pogledajte kolonu D-4 
Grupe).

Godina Evanđelist Činioc učenika D-4 Grupe
1 365 2 3
2 730 4 9
3 1,095 8 27
4 1,460 16 81
5 1,825 32 243
6 2,190 64 729
7 2,555 128 2,187
8 2,920 256 6,561
9 3,285 512 19,683

10 3,650 1,024 59,049
11 4,015 2,048 177,147

12 4,380 4,096 531,441

13 4,745 8,192 1,594,323
14 5,110 16,384 4,782,969
15 5,475 32,768 14,348,907
16 5,840 65,536 43,046,721
17 6,205 131,072 129,140,163
18 6,570 262,144 387,420,489
19 6,935 524,288 1,162,261,467
20 7,300 1,048,576 3,486,784,401
21 7,665 2,097,152 10,460,353,203

22 8,030 4,194,304
23 8,395 8,388,608
24 8,760 16,777,216
25 9,125 33,554,432
26 9,490 67,108,864
27 9,855 134,217,728
28 10,220 268,435,456
29 10,585 536,870,912
30 10,950 1,073,741,824
31 11,315 2,147,483,648
32 11,680 4,294,967,296
33 12,045 8,589,934,592

Naša je molitva da ovi resursi budu vrijedan alat u razvoju mnogih 
Kristovih/Hristovih učenika.

Materijal u ovom vodiču je sastavljen tako da je sve u detaljno 
napisano i objašnjeno. Izuzev ličnih razmišljanja u pobožnim 
resursima, nema praznina koje treba popuniti.

Ovo je strategija po kojoj želimo da se ljudi fokusiraju na sadržaj 
i da ih praznine ne ometaju. Također želimo da materijal bude 
što potpuniji kako bi kršćani/hrišćani koji nemaju mentora mogli 
sami proći kroz proces.

Kako se koristi ovaj vodič? Postoji nekoliko osnovnih načina kako 
koristiti resurs Ovo je Evanđelje/Jevanđelje.
	

	• Koristite za lični rast kao učenik: Ako želite osigurati temelj 
svog duhovnog života ili ako osjećate da ste duhovno 
stagnirali, sami proučite materijal. 

	• Koristite za individualnu obuku učenika: Ako podučavate 
novog vjernika ili novog vođu unutar svoje crkve, koristite 
ovaj materijal kao osnovni vodič. Iako svaki dio kršćanskog/
hrišćanskog života nije obuhvaćen ovim vodičem, važni 
dijelovi učeništva su opširno obuhvaćeni.

	• Koristite za obuku učenika u malim grupama: Ako vodite 
malu grupu ili podučavate nove vjernike, “Kako koristiti ovaj 
vodič” je odličan resurs za dijeljenje u tom okruženju. Tu je 

Kako koristiti ovaj vodič

dato dosta prilika da se pauzira, da se postavljaju pitanja i 
vodi diskusija o komentarima. 

	• Koristite kao resurs za postavljanje temelja učeništva unutar 
lokalne crkve: iako možda nije moguće odštampati kopiju 
resursa i dati ih svakom članu vaše crkve, moguće je uzeti 
osnovna učenja i podijeliti ih kroz propovijedi. Kad postanete 
dobro upoznati sa  materijalom, vidjećete sve više i više 
prilika da podijelite ove uvide u kolektivnom okruženju.

Vodiči “Ovo je Evanđelje/Jevanđelje “ su dizajnirani da se 
štampaju po potrebi. Preporučujemo vam da ih kopirate. Na 
primjer, ako podučavate pet osoba svakog kvartala, potrebno 
je da odštampate materijale samo za taj kvartal. Ova opcija 
smanjuje troškove. Ako nije moguće dati cijeli vodič odjednom, 
možete štampati pojedinačne dijelove usput. Potaknite ljude da 
zadrže svaki dio i stave ih zajedno u fasciklu. Mogućnost vraćanja 
i referenciranja prethodnih dijelova je izuzetno važna.

Za dodatne resurse, posjetite www.ThisIsTheGospel.com. 
Vremenom će na stranicu biti dodani novi jezici, saradnici i resursi. 
Pojedinačni dijelovi ovog vodiča nalaze se na web stranici. Tu 
ćete također pronaći svjedočanstva, poruke i druge materijale 
koji će vam pomoći da rastete kao učenik i da činite učenike.

Ključni koncept: Većina pitanja o spasenju ukorijenjena je u 
zbunjenosti oko j/evanđelja.

Djela 8:25-40 opisuju obraćenje etiopskog eunuha. Priča je 
jedinstvena jer se iskustvo obraćenja može vidjeti iz Božije 
perspektive, perspektive Etiopljanina i Filipove perspektive. To je 
cjelovita slika.

Šira tema poglavlja 8, 9 i 10 je širenje j/evanđelja na sve segmente 
društva. U svakom poglavlju nalazimo priču o obraćenju. U 8. 
poglavlju, etiopski eunuh dolazi do vjere u Krista/Hrista. Prema 
genealoškim zapisima, Etiopljani su bili Hamovi potomci (vidi 
Postanak 10:6, gdje se “Kuš” odnosi na Etiopiju). U 9. poglavlju, Saul 
iz Tarsa se obraća. Saul je bio Jevrej/Hebrej i stoga potomak Šema 
(Postanak 10:21-31). U 10. poglavlju, Kornelije (nejevrejin) dolazi do 
vjere u Krista/Hrista. On bi bio potomak Jafeta (Postanak 10:2-5).

Ove grupe predstavljaju etnološke i geografske podjele nastale 
nakon Potopa. Ham, Šem i Jafet bili su Noini sinovi. Kada je Bog 
ponovo naselio zemlju nakon Potopa, svako je postao potomak 
jednog od ove trojice. Ove priče o obraćenju pokazuju kako j/
evanđelje mijenja individualne živote i dopire do sva tri dijela 
ljudske porodice.

Kritične komponente   Evanđelja/Jevanđelja
Djela 8:25-40

Uzmimo prvu priču i pogledajmo tri ključne komponente j/
evanđelja. Ove istine su univerzalne.

I.     Evanđelje/Jevanđelje je osnaženo djelovanjem Božijeg Duha.
Ako ne uspijemo shvatiti ovu istinu ili je odbacimo, uvijek ćemo 
biti zbunjeni u vezi spasenja.

Postoje tri biblijske istine koje se bore protiv krivovjerja da je 
spasenje ljudski osnaženo.

1)	 Niko nije spašen svojim djelima.

„Jer milošću ste spašeni, po vjeri! I to ne od vas, već 
je to dar Božiji! To nije od djelâ, da se ko ne bi hvalio.“  
(Efežanima 2:8-9)

(Dodatni stihovi: Galaćanima 2:16; Titu 3:5)

2)	 Niko nije spašen svojom pravednošću.

Osoba nije spašena zato što je u suštini dobra. Neki ljudi 
vjeruju da će biti spašeni jer nikada nisu učinili ništa zaista 
loše. To je nerazumijevanje prirode grijeha. Ako ukradete 
slatkiš iz prodavnice, označeni ste kao lopov. Nije važno 
jeste li uzeli 100 komada, 1.000.000 komada ili jedan komad. 
Čin krađe vam odmah daje titulu “lopov”. Na isti način, nije 
važno jeste li zgriješili jednom, 100 puta ili 1.000.000 puta. 
Kad griješimo to nam donosi titulu “grešnika”. 

Rimljanima 3:23 kaže da su “svi zgriješili i izgubili Božiju 
slavu”. Ne radi se o veličini našeg grijeha ili broju naših 
grijeha. Radi se o samoj prirodi grijeha. Grijeh nas odvaja 
od Boga.

(Dodatni stihovi: Matej 6:33; Rimljanima 4:6; 10:3-4; 2. 
Korinćanima 5:21; Filipljanima 3:9)

3)	 Niko nije spašen svojom odlukom.

„Niste vi mene izabrali. Ja sam izabrao vas!” (Ivan/Jovan 
15:16)

„Niko ne može doći  Meni ako ga ne privuče Otac koji Me 
poslao…” (Ivan/Jovan 6:44)

„O tome sam govorio kad sam vam kazao da niko ne može 
doći meni ako mu nije dato od Oca.“ (Ivan/Jovan 6:65)

Spasenje je u potpunosti Božije djelo. Potječe iz suverene 
Božije volje (Djela 13:48; Rimljanima 8:29; Efežanima 1:3-
7) i provodi se Njegovom milošću (Efežanima 2:8-9; 2. 
Solunjanima 2:13; 2. Timoteju 2:10; Titu 1:1; 1. Petrova 1:1).

Osim problema o kojima smo upravo raspravljali, postoje 
dvije nepremostive barijere koje spriječavaju čovječanstvo 
da postigne spasenje kroz individualni napor. Prvo, mi smo 
duhovno mrtvi i ne možemo odgovoriti Bogu. Efežanima 2:1 
kaže: „I vi ste bili mrtvi u svojim prijestupima i grijesima...“ Biti 
fizički mrtav znači da osoba nije u stanju odgovoriti na fizičke 
poticaje. Biti duhovno mrtav znači da osoba nije u stanju 
odgovoriti na duhovne poticaje. Mrtvi ljudi ne djeluju!

Druga nepremostiva barijera je obmana. Pavle/Pavao je 
rekao korintskim vjernicima: „Ali ako je zaista prekrivena 
naša Radosna vijest, prekrivena je u onima koji propadaju: 
kojima je bog ovog svijeta zaslijepio nevjerničke umove, da 
im ne zasvijetli svjetlost Radosne vijesti slave Mesije koji je 
slika Božija.“ (2. Korinćanima 4:3-4). Sotona i njegovi demoni 
aktivno su uključeni u obmanjivanje ljudi kako ljudi ne bi vidjeli 
svjetlo Božije istine.

Trebamo Sveti Duh da oživi mrtvi duh i prosvijetli obmanuti um. 
Mrtvi ljudi ne djeluju; a obmanuti ljudi ne vjeruju. Biblija jasno 
pokazuje da je Bog osigurao put spasenja. Djelo je Svetog 
Duha da oživi mrtvi duh, prosvijetli obmanuti um i privuče nas 

Ocu u ljubavi.

U priči o etiopskom eunuhu, Sveti Duh očito djeluje. Sveti 
Duh je doveo Filipa u strateški položaj. Stih 26 kaže: „A Filipu 
reče anđeo Gospodnji: “Ustani i kreni na jug putem što iz 
Jerusalema vodi u Gazu”’ (Ovo je pustinjski put.)“ Stih 29 nam 
kaže „I Duh reče Filipu: Priđi i priključi se kočiji!“ Okolnosti koje 
su dovele do eunuhovog spasenja bile su posebno uređene 
od strane Svetog Duha.

Mogli biste ustvrditi da je Duh uzburkao čovjekovo srce 
pitanjima, Duh je pripremio Filipa dajući mu ispravne odgovore 
i Duh je pozvao eunuha u spasenje.

Duh Božiji nam je potreban da ide pred nama, da nam pripremi 
put, da pripremi srce osobe za spasenje, da oživi mrtvi duh, da 
ukloni obmanu, da usadi istinu i da pozove osobu u odnos s 
Bogom. Bez djela Božijeg Duha, nema spasenja. 

II.    Evanđelje/Jevanđelje je utemeljeno na istini Božije Riječi.
Božija Riječ je ključna za spasenje.

„Zaista, zaista, vam kažem, svako ko sluša moju riječ i vjeruje 
u Onoga Koji me poslao, ima Vječni život …“ (Ivan/Jovan 5:24)

„Dakle vjera je dolazi od slušanja, a slušanje po riječi Kristovoj/
Hristovoj.“ (Rimljanima 10:17)

„U Njemu ste i vi, čuvši Riječ  istine, j/evanđelje svoga spasenja 
- u Njemu ste povjerovavši, i zapečaćeni Svetim Duhom, 
obećanim“ (Efežanima 1:13)

„...jer ste ponovo rođeni, ne od propadljivog sjemena, nego 
od nepropadljivog sjemena - riječju živog i vječnog Boga.“ (1. 
Petrova 1:23)

Sveti Duh otkriva Kristovo/Hristovo djelo kroz Božiju Riječ.

U ovoj priči, evnuh je čitao Izaiju 53. Tekst je govorio o Jaganjcu 
Božijem, ali evnuh to nije razumio. Filip je upitao: „Razumiješ 
li to što čitaš?“ (stih 30). Čovjek je odgovorio: „A kako da 
razumijem ako me nko ne pouči?“ (stih 31). Pozvao je Filipa 
da priđe i sjedne s njim. Filip je počeo tamo gdje je čovjek bio 
i proveo ga kroz Sveto pismo, objašnjavajući ko je Isus i šta je 
učinio.

Filip je učinio ono što je Krist/Hrist učinio u Ivanu/Jovanu 3, što 
je Pavle/Pavao učinio u 1. Korinćanima 9, što je Apolon učinio 
u Djelima 18 i što je Stjepan/Stefan učinio u Djelima 7. Oni su 
dovoljno dobro poznavali Sveto pismo da bi bili od pomoći 
ljudima u tom trenutku. Ako samo znamo koncept j/evanđelja, 
zbunićemo se kada razgovor skrene na nešto drugo, ali ako 
razumijemo poruku j/evanđelja, možemo biti od pomoći osobi 
kada ima pitanja.

III. Evanđelje/Jevanđelje se širi svjedočanstvom Božijeg naroda.
Bog je odlučio da ostvari svoje suvereno djelo kroz ljudske 
instrumente (Djela 2:4, 14; 4:8, 31; 6:3-8; 7:55; 8:17; 10:1-48; 
16:25-34). Filip je bio instrument u Božijim rukama. Kada 
mu je naređeno da ide, otišao je. Kada mu je rečeno da 
se pridruži kočiji, pridružio joj se. Kada mu je data prilika 
da podijeli Krista/Hrista, propovijedao je Isusa. Filip je bio 
spreman.

Bog koristi svoj narod da širi poruku j/evanđelja.

	• U Djelima 1:8, Isus je rekao svojim sljedbenicima da će biti 
Njegovi svjedoci. Filip je bio svjedok eunuhu.

	• U Rimljanima 10:14-15, Pavao/Pavle je pitao: „Kako će 
zazvati Onoga u koga nisu vjerovali? Kako će vjerovati u 
Onoga o Kome nisu čuli? A kako će čuti ako im neko ne 
najavi? Kako li će propovijedati ako nisu poslani?“ Filipa je 
poslao Bog i Filip je dijelio Božiju poruku.

	• U 1. Korinćanima 1:21, Pavle/Pavao je napisao: „Budući 
da po mudrosti Božijoj svijet nije upoznao Boga svojom 
mudrošću, svidjelo se Bogu da kroz ludost objavljivanja 

spasi one koji povjeruju.“ Bog koristi svoj narod da 
propovijeda j/evanđelje i drago mu je da spasi one koji 
vjeruju.

U svojoj mudrosti, Bog je odlučio podijeliti nevjerovatnu 
poruku j/evanđelja kroz svoj narod. Nama je dan zadatak 
da podijelimo ovu poruku sa svim ljudima. Povjerena nam je 
Dobra vijest o Bogu i upućeni smo da tu poruku odnesemo do 
kraja zemlje. On nam je dao svoj Duh, dao nam je svoju Riječ i 
zadužio nas je da idemo.

Kako će j/evanđelje dosegnuti do krajeva zemlje? Božiji Duh… 
Božija Riječ… Božiji narod

Upravićemo pažnju se na djelovanje Duha u pripremi nečijeg 
srca za j/evanđelje. Jedan od najboljih tekstova na ovu temu 
podijelio je Krist/Hrist u Marku 4:1-20. To je parabola o četiri 
vrste tla.

Kada Biblija govori o spasenju, najjednostavnija analogija 
je poljoprivreda. U ovoj paraboli Isus spominje četiri vrste 
tla. Svaka vrsta tla predstavlja stanje ljudskog srca i njegovu 
prijemčivost za poruku j/evanđelja. Slično tome, svaka vrsta 
tla pokazuje drugačiji nivo pripreme od strane Svetog Duha. 
Razumijevanjem vrsta tla i pripreme Duha, mi se udružujemo 
s Bogom umjesto da pokušavamo gurati ljude prema Kristu/
Hristu.

Isus reče: „Slušajte! Jedan je ratar sijao sjeme. Dok ga je sijao, 
nešto sjemena padne na put. Dođu ptice i pozobaju ga.“ (stihovi 
3-4)

Zamislite sliku ovog čovjeka kako hoda putem s vrećom 
sjemena prebačenom preko ramena i sipa sjeme. Dok baca 
sjeme, nešto bi palo na put, nešto bi palo u kamenje, nešto bi 
palo u korov, a nešto bi zapravo stiglo do dobre zemlje. Ovo je 
slika koju je Isus koristio da objasni stanje ljudskog srca i kako 
ono reaguje na sjeme j/evanđelja.

Principi pripreme za j/ 
evanđelje

Marko 4:1-20

1)      Tvrdo tlo: Neki ljudi ne razumiju j/evanđelje. (stihovi 3-4, 15)

Tlo (stihovi 3-4) 
„Slušajte! Jedan je ratar sijao sjeme. Dok ga je sijao, nešto 
sjemena padne na put. Dođu ptice i pozobaju ga.“

Objašnjenje tla (stih 15) 
„Sjeme oko puta jesu oni koji čuju Riječ, ali odmah dođe Đavo 
i odnese je.“ 

Karakteristike tla 
Ista ova parabola se nalazi i u Mateju 13 i Luki 8. U objašnjenju 
Mateja 13, postoji više uvida u ovo prvo tlo. U Mateju 13:19, Isus 
je rekao: „Svakome ko čuje riječ o Carstvu a ne razumije je, 
dođe Zli i otme mu ono što mu je u srcu posijano. To je sjeme 
prosuto oko puta.“ Ta osoba ne razumije j/evanđelje. Što se 
tiče pripreme, njihova srca nisu pripremljena Svetim Duhom. 
Otvrdnuli su za Božije stvari. John MacArthur je opisao ovu 
osobu na sljedeći način:

“Razlog zašto ne razumije nije zbog nekog nedostatka 
u poruci, već zbog tvrdoće njihovog vlastitog srca. To je 
osoba koja se u Starom zavjetu često naziva tvrdokornom. 
Ne zanimaju je Božje stvari, potpuno je ravnodušna prema 
bilo čemu duhovnom. Riječ ne prodire u njihov um ili 
srce. Ta osoba ne pridaje ni najmanju pažnju j/evanđelju, 
smatrajući ga potpunom glupošću. Toliko se neprestano i 
dosljedno opirala svemu što miriše na duhovnost, da je tlo 
njihovog srca postalo stvrdnuto, nepropusno i neosjetljivo.“

Međutim, iako je osoba okrenula leđa j/evanđelju, to ne znači da 
mi ne trebamo posijati sjeme.

Kako reagovati na ovu vrstu tla?

•	 Molite se
•	 Molite se da Bog razbije tvrdo tlo ljudskog srca 

Božijom Riječju. (Rimljanima 10:14-17)
•	 Molite se da im Bog otvori oči za istinu. (Djela 17:18-20; 

26:18; 1. Korinćanima 1:18)
•	 Molite se da ih Bog dovede pod osudu. (Djela 2:37 

- Ljudi na Pedesetnicu su bili “srce ranjeni” kada 
su se suočili licem u lice s Kristovim/Hristovim j/
evanđeljem.)

•	 Posijte sjeme
Dio tvrdoće srca ove osobe došao je svjedočenjem 
licemjernog načina života mnogih kršćana/hrišćana. 
Svijet traži nekoga ko je promijenjen Božijom snagom, 
koji živi u skladu s tim susretom s Bogom. Kada vam Bog 
pruži priliku, milostivo posijte Božiju Riječ u njihov život (kroz 
razgovore, knjige, čestitke, tekstove, itd.). 

•	 Volite bezuvjetno
Duhovno stanje osobe nema nikakve veze s tim volimo li ih 
ili ne. Moramo zapamtiti da ta osoba ne odbija j/evanđelje 
zato što ga razumije, nego zato što ga ne razumije. Volite 
tu osobu.

2)   2)	 Kameno tlo: Neki ljudi ne razumiju cijenu slijeđenja Krista/
Hrista. (stihovi 5-6, 16-17)

Tlo (stihovi 5-6) 
„Dio sjemena padne na kamenito tlo, gdje je zemlja bila 
plitka. Ono odmah nikne, jer nije bilo u dubokom tlu, ali ubrzo i 
usahne, kad je ugrijalo sunce, i osuši se jer nije imalo korijena.“ 

Objašnjenje tla (stihovi 16-17)
„Kamenito tlo su oni koji čuju Riječ i radosno je prihvate, ali 
nemaju dubokoga korijena i nestalni su. Dođu li nevolje ili 
progonstvo zbog Riječi, odmah popuste.”

Karakteristike tla
Drugo tlo je mjesto gdje počinje primarni dio rasprave. Ova 
osoba je s radošću primila Riječ. Ne znači li to da je primila 

Krista/Hrista? Ova osoba je rasla ali na kratko. Kako je mogla 
rasti ako se nije dogodio život?

Moramo biti oprezni i tražiti biblijske znakove pokajanja. 
Biblija ne govori o rastu kao znaku pokajanja; Biblija 
govori o plodu kao znaku pokajanja.

Ivan/Jovan Krstitelj je korio religioznu gomilu jer je željela 
krštenje pravednika, a nije pokazala nikakve znakove 
pokajanja: „Donesite roda dostojna obraćenja!“ (Matej 
3:8)

Isus je učio da možemo razlikovati dobre od zlih ljudi 
pregledavajući plodove u njihovim životima. „Dobro 
stablo ne može roditi loš rod niti loše stablo može uroditi 
dobrim rodom. Svako se stablo po rodu poznaje.“ (Luka 
6:43-44a)

U Ivanu/Jovanu 15, Isus je rekao da je On Loza, a mi smo 
grane, i svaka grana u Njemu će roditi plod. Plod je vanjski 
pokazatelj bivanja u Kristu/Hristu. Zato, kada proučavamo 
odlomak poput ovog, naše pitanje mora biti: „Vidimo li 
plod?“

Drugo spomenuto tlo je kamenito tlo. Ovaj opis se ne odnosi 
na rastresito kamenje na površini. Kada bi poljoprivrednik 
orao polje, prije sadnje bi uklonio višak otpada s polja. 
Umjesto toga, spomenuta stijena je temeljna stijena do 
koje plug nije dosezao.

Jasno je da je došlo do određenog stepena pripreme. 
Sjeme koje je palo na put (stih 4) nije moglo prodrijeti u 
zemlju. Sjeme koje je palo na kamenito tlo (stih 5) prodrlo 
je u tlo, ali samo plitko. Kada je sjeme udarilo u ovaj 
plitki sloj zemlje, „odmah nikne... ali ubrzo I usahne, kad 
je ugrijalo sunce i osuši se...“ (stihovi 5-6). Korijenje nije 
moglo doći do vode. Ovo tlo nije dovoljno obrađeno da bi 
održalo život.

Ova osoba je detaljno opisana u stihovima 16-17: 
„Kamenito tlo su oni koji čuju Riječ i radosno je prihvate, 
ali nemaju dubokoga korijena i nestalni su. Dođu li nevolje 
ili progonstvo zbog Riječi, odmah popuste.”

Tvrdo tlo je otporno i ne razumije j/evanđelje. Kameno 
tlo je prijemčivo, ali ne razumije cijenu povezanu s j/
evanđeljem. Ova osoba donosi emocionalnu odluku 
(s radošću) bez čvrste osnove za razumijevanje cijene 
spasenja.

John MacArthur primjećuje: „Ponekad je površno prihvatanje 
j/evanđelja ohrabreno površnom evangelizacijom koja 
ističe blagoslove spasenja, ali skriva cijenu spasenja 
- poput pokajanja od grijeha, umiranja sebi i okretanja 
od starog života. Kada se ljudi ohrabruju da hodaju do 
oltara, dignu ruku ili potpišu karticu bez da se uhvate u 
koštac s punim Kristovim/Hristovim tvrdnjama, u velikoj 
su opasnosti da se udalje od Krista/Hrista dalje nego što 
su bili prije nego što su čuli poruku. Postaju izolovani od 
istinskog spasenja lažnim ispovijedanjem vjere.“

Sveti Duh još uvijek priprema ovo tlo. Umjesto da čeka dok 
se potpuno ne pripremi, ova osoba donosi emocionalnu 
odluku bez razumijevanja cijene slijeđenja Krista/Hrista.
Kako izgleda osoba “kamenog srca”? Ova osoba ima 
izgled emocionalnog obraćenja. Brzo se uključi u Božije 
stvari (npr. posjećivanje crkve, proučavanje Biblije, 
služenje), ali kada dođu iskušenja, nema sposobnost da 
se povežu sa životom Krista/Hrista i onda otpadne.

Kako reagujemo na ovu vrstu tla? 
•	 Slijedite isti odgovor kao i kod prvog tla. 
•	 Prepoznajte nestrpljenje, ali u potpunosti objasnite cijenu. 
•	 Provedite vrijeme s ovom osobom i odgovorite na njena 

pitanja.

3)   Trnovito tlo: Neki ljudi više žele svijet nego Boga. (stihovi 7, 
18-19)

Tlo (stih 7)
„Dio sjemena padne među trnje koje naraste i uguši ga, tako 
da nije donijelo roda.“ 

Objašnjenje tla (stihovi 18-19)
„Trnovito tlo su oni koji čuju Riječ i prihvate je, ali teške brige 
ovoga svijeta, varljivo bogatstvo i požuda za svačim brzo 
uguse Riječ i ona ostane bez roda..“ 

Karakteristike tla
Naša prva tačka interesa je nedostatak ploda ili uroda. Biblijski 
znak pokajanja nije rast, već plod. (Dodatni stihovi: Matej 3, 7, 
13; Ivan/Jovan 15; Rimljanima 7; Galaćanima 5; Efežanima 5; 
Kološanima 1)

Druga zanimljiva tačka je progresivna priroda pripreme tla. 
Prvo tlo je potpuno tvrdo i neprobojno. Drugo tlo je obrađeno 
na površini, ali ne dovoljno duboko da prodre u temeljnu 
stijenu. Treće tlo je dovoljno obrađeno za rast. To znamo jer 
sve raste. Korov raste, sjeme Riječi raste, a korov je dovoljno 
velik da uguši dobro sjeme.

Za ovu osobu, Bog je jedan od mnogih interesa. Bog ih ne 
odbija, ali ih ni ne osvaja. Boga smatraju velikim dodatkom 
svom životu, ali On nije njihov život. To znamo po tome kada su 
prisiljeni da se odluče između svijeta i Boga, svijet pobjeđuje. 
Ova osoba je toliko zaokupljena svakodnevnim životnim 
poslovima (hipoteke, radno mjesto, podizanje porodice, 
ekonomija, hobiji, automobili itd.) da nema vremena da se 
zadržava na vječnim Božijim istinama. Božije stvari su ugušene 
svjetovnim stvarima.

Vjerovatno je da je ova osoba starije dobi. Dijete se ne 
bavi  “teškim brigama ovoga svijeta, varljivim bogatstvima 
i požudom za svačim.” Ovaj opis se odnosi na nekoga ko 

poznaje istinu j/evanđelja, ali odlučuje da teži drugim stvarima 
osim Krista/Hrista.

Ova osoba je djelimično zainteresovana za Boga, ali 
prvenstveno za svijet. Ova osoba je duhovna, ali izgubljena. 
Ima religiju bez odnosa. Znak koji ukazuje na to nije emocija, 
aktivnost, odlazak u crkvu, pa čak ni molitva za spasenje. Znak 
koji ukazuje na to je nedostatak ploda.

Božiji plod se ne proizvodi u njihovom životu. Nema radosti 
u raznim okolnostima, nema mira tokom teških vremena, 
nema strpljenja s ljudima, nema blagosti s drugima, nema 
poniznosti u njihovom hodu, nema strasti za svetošću. Nema 
pokazatelja ploda Duha.

Kako reagujemo na ovu vrstu tla?
•	 Volite ovu osobu bezuvjetno i ne zauzimajte osuđujući 

ton.
•	 Molite se za uvjerenje i jasnoću.
•	 Molite se da Bog ukloni sve što odvlači pažnju od Njega 

iz života ove osobe i da je suoči sa stvarnošću njenog 
duhovnog stanja.

•	 Nastavite biti bogobojazan primjer pred njima.

4)   Dobro tlo: Neki ljudi su prijemčivi za j/evanđelje.  
(stihovi 8, 20)

Tlo (stih 8)
„Ali dio sjemena padne i u plodnu zemlju, iznikne, izraste i 
donese trideseterostruk, šezdeseterostruk i stostruk rod. “ 

Objašnjenje tla (stih 20)
„Dobro tlo su oni koji čuju Riječ, prime je i donose rod - 
trideseterostruk, šezdeseterostruk, stostruk. “ 

Karakteristike tla
Četvrto tlo je dalje od puta. Ovo tlo je obrađeno do dovoljne 
dubine. Ima sposobnost da održi dobre biljke bez korova. Zbog 
uslova, sposobno je da proizvede plod.

Količina prinosa s ovog tla je ono što je zaista nevjerovatno. 
Isus nije samo davao jednostavan komentar o obilnom 
urodu. Historijski dokazi pokazuju da je tokom prvog stoljeća 
prosječan omjer požnjevenog žita bio manji od osam prema 
jedan. Omjer na koji se Isus poziva može se opisati samo 
kao natprirodan. On govori o prinosu od 30 prema jedan, 60 
prema jedan i 100 prema jedan. Taj opis je paralelan Njegovim 
učenjima u Jevanđelju/Evanđelju po Ivanu/Jovanu 15 kada je 
govorio o plodu, još ploda i mnogo ploda.

Božiji plod je toliko očigledan da se ne morate pitati je li 
osoba kršćanin/hrišćanin. Vidite Božiju ruku u svemu što rade. 
Kada se dogodi istinsko obraćenje, osoba nastavlja hodati s 
Kristom/Hristom i sazrijevati kao vjernik.

Kako reagujemo na ovu vrstu tla? 
•	 Jasno podijelite j/evanđelje s njima i pomozite im da shvate 

kako se mogu pokajati za svoj grijeh polažući vjeru u Krista/
Hrista.

Kada uzmemo u obzir sve informacije, vidimo da neki ljudi ne 
razumiju j/evanđelje, neki ljudi ne razumiju cijenu slijeđenja Krista/
Hrista, neki ljudi su zaneseni svijetom, a neki ljudi su prijemljivi za 
j/evanđelje. Onaj koji sije sjeme, sijaće na svakoj vrsti tla. Onaj koji 
žanje mora se specijalizovati za dobro tlo.

Ovo ne sugeriše zanemarivanje drugih. To je jednostavno 
podsjetnik da ne prisiljavamo, ne guramo, ne manipulišemo ili ne 
izvlačimo molitvu pokajanja od bilo koga. Razumijevanjem stanja 
tla, možemo efikasno svjedočiti ljudskom srcu u bilo kojem stanju.

Ovaj posljednji dio uvodnog materijala sadrži dvije komponente: 
jednostavnu prezentaciju j/evanđelja i proširenu prezentaciju j/
evanđelja. Cilj je proučiti izjave, razumjeti dijelove j/evanđelja, 
a zatim koristiti ovaj format prilikom predstavljanja j/evanđelja 
drugima.
Dijeljenje j/evanđelja prema jednostavnoj prezentaciji stvoriće 
nesmetan prelaz na materijal koji slijedi. Evanđelje/Jevanđelje 
se odnosi na odnos, a materijal koji slijedi naglašava taj odnos.
Višestrukim dijeljenjem j/evanđelja u ovom formatu, izjave 
će ostati u pamćenju vaše crkve, vaše male grupe, onih koje 
obučavate ili onih koji nisu spašeni. Cilj je ukloniti zabunu 
ponavljanjem istih istina istim redoslijedom. Vremenom će ljudi 
znati j/evanđelje jer su čuli iste izjave iznova i iznova. Važno je 
proučavati ove izjave i biti upoznat s odgovarajućim odlomcima. 
Ne morate pamtiti svaki odlomak, ali je korisno označiti odlomke 
u svojoj Bibliji. Držite kopiju jednostavne prezentacije j/evanđelja 
u svom novčaniku, u svojoj Bibliji i na svom telefonu. Da biste 
se upoznali s ovim formatom, proučite proširenu prezentaciju j/
evanđelja. Svaku izjavu prati detaljnije objašnjenje. Važno je da 
znate svaki dio i zašto su oni bitni za j/evanđelje. Ako dijelite j/
evanđelje, a ta osoba nije spremna vjerovati u Krista/Hrista, 
ostavite joj kopiju proširene prezentacije j/evanđelja. Molite se 
da ponovo pogleda datu kopiju.  Dodatno objašnjenje je vrlo 
korisno, a također sadrži i web stranicu za dodatne resurse.

Predstavljanje  
Evanđelja/Jevanđelja

Šta je suština poruke j/evanđelja?

•	 Čovječanstvo je stvoreno za odnos s Bogom.
(Postanak 2-3; Levitski zakonik 26:12)

•	 Naš grijeh nas je odvojio od tog odnosa.
(Izaija 59:2; Rimljanima 3:23)

•	 Ne možemo ništa učiniti da sami pomirimo taj odnos.
(Efežanima 2:1-9)

•	 Isus je umro na krstu/križu da plati kaznu za naš grijeh.
(Rimljanima 5:8- 10; Efežanima 2:13-16; 1. Ivanova/Jovanova  
4:9-10)

•	 Isus je uskrsnuo iz mrtvih da bi mi imali život.
(1. Petrova 1:3)

•	 Isus nudi vječni život (pomiren odnos) onima koji će se 
pokajati za svoje grijehe vjerom u Isusa Krista/Hrista.
(Ivan/Jovan 3:16; 17:3; Djela 2:38)

Jednostavna 
prezentacija Evanđelja/

Jevanđelja

Koja je svrha života?
Ovo pitanje se postavlja vijekovima. Biblija nam daje jasan 
odgovor: Život se svodi na odnos. Od knjige Postanka do knjige 
Otkrivenja, Biblija dijeli poruku o odnosu. Ova poruka se naziva 
Evanđelje/Jevanđelje ili Dobra vijest. Kada osoba razumije poruku 
i prihvati Božiju ponudu vječnog života, ne samo da otkriva svrhu 
života, već otkriva i sam Život. „Isus mu reče: ‘Ja sam put, istina i 
život...’“ (Ivan/Jovan 14:6)

•	 Čovječanstvo je stvoreno za odnos s Bogom.
Postanak 2-3 nam govori da je Adam stvoren na sliku Božiju 
i da mu je data sposobnost za odnos s Bogom. Priča otkriva 
razgovor, saradnju, partnerstvo i odnos između Adama i Boga.

Božija želja za odnosom nije bila ograničena samo na Adama. 
On je također sklopio savez s Izraelom: „I hodit ću među vama 
i biti vaš Bog, a vi ćete biti narod Moj.“ (Levitski zakon 26:12). 
Isus je naglasio važnost odnosa upućujući svoje učenike da 
ostanu u Njemu (Ivan/Jovan 15:1-10), obećavajući da će se 
otkriti onima koji ga vole (Ivan/Jovan 14:21) i nazivajući svoje 
sljedbenike prijateljima (Ivan/Jovan 15:15). Svaki odlomak 
pokazuje Božiju želju za odnosom.

•	 Naš grijeh nas je odvojio od tog odnosa.
„Jer svi su zgriješili i izgubili Božju slavu“ (Rimljanima 3:23). Grijeh 

Proširena prezentacija 
Evanđelja/Jevanđelja

je kršenje Božijeg zakona, te postoji kazna za grijeh. Rimljanima 
6:23 nam govori o kazni za kršenje Božijeg zakona: „Jer plata 
grijeha je smrt.“ Plata je ono što zarađujemo za ono što smo 
učinili. Prema Bibliji, svi smo zaslužili smrt.

Kada Biblija govori o smrti, prvenstveno govori o odvojenosti. 
Kada fizički umremo, naš duh je odvojen od našeg tijela. Na 
sličan način, kada smo duhovno umrli zbog grijeha, naš duh je 
bio odvojen od Božijeg Duha. „No, grijesi vaši otvoriše provaliju, 
između vas i Boga vašeg“ (Izaija 59:2).

•	 Ne možemo ništa učiniti sami da pomirimo ovaj odnos.
Mnogi ljudi vjeruju da će ih dobra djela ispraviti pred Bogom. 
Nažalost, ne postoji definitivan pokazatelj „adekvatne dobrote“. 
Biblija ne kaže: „Ako si dobar većinu vremena, prihvatljiv si 
Bogu“ ili „Tri dobra djela će nadoknaditi jedno loše djelo.“ Bez 
definitivnog standarda za dobrotu, koliko je dobro dovoljno 
dobro?

Biblija nam pomaže da vidimo da naš problem nije nedostatak 
dobrote; naš problem je posljedica grijeha. Nikada ne bismo 
mogli pomiriti svoj odnos s Bogom jer grijeh donosi smrt i 
obmanu. Efežanima 2:1 uči da bismo bez Krista/Hrista bili mrtvi 
u prestupima i grijesima. Druga Korinćanima 4:3-4 otkriva da 
smo bez Božije intervencije zaslijepljeni za istinu od strane 
boga ovoga svijeta. Ne možemo ništa učiniti da se pomirimo 
s Bogom jer mrtvi ljudi ne djeluju, a obmanuti ljudi ne vjeruju.

•	 Isus je umro na krstu/križu da plati kaznu za naš grijeh.
Kazna za grijeh bila je smrt. Isus je umro na krstu/križu da plati 
kaznu za naš grijeh. Njegova žrtva omogućila je pomirenje. „Jer 
ako smo pomireni s Bogom kroz smrt Njegovog sina dok smo 
još bili neprijatelji, još bolje ćemo, već pomireni, biti spašeni 
Njegovim životom.“ (Rimljanima 5:10).

•	 Isus je uskrsnuo iz mrtvih da bi mi imali život.
Iako je Isusova smrt platila kaznu za naš grijeh, Njegovo 
uskrsnuće nam donosi nadu u vječni život. “Neka je 

blagoslovljen Bog i Otac… koji nas po Svom velikom milosrđu, 
oživljenjem Mesije Isusa od mrtvih, ponovo rodi za živu nadu. “ 
(1. Petrova 1:3). Isusova smrt platila je naš dug grijeha; Isusovo 
uskrsnuće čini odnos stvarnošću.

•	 Isus nudi vječni život (pomiren odnos) onima koji će se 
pokajati za svoj grijeh vjerom u Isusa Krista/Hrista.
Isus je često govorio o vječnom životu (Ivan/Jovan 3:15-16; 
4:14; 5:39; 6:40). Mnogi ljudi pretpostavljaju da vječni život 
znači odlazak u raj nakon smrti. Ali to nije ono što je Isus rekao. 
U Ivanu/Jovanu 17:3, Isus je rekao: „Ovo je vječni život: da Te 
poznaju.“ Vječni život znači poznavati Boga. To znači iskusiti 
pomiren odnos s Bogom. Prema Bibliji, vječni život se daje 
onima koji će se okrenuti od svog grijeha vjerom u ono što je 
Isus učinio za njih. Biblija opisuje čin odvraćanja od grijeha kao 
pokajanje. To ne znači da će osoba biti bezgrešna. To znači da 
više žele Boga nego grešne aktivnosti.

Kako mogu primiti vječni život?
Ivan/Jovan 3:36 nam kaže da „Ko vjeruje u Sina, ima Vječni život“. 
Osoba prima vječni život polaganjem vjere u ono što je Isus učinio 
za nju. Šta je Isus učinio za nju? Umro je na križu/krstu za njihove 
grijehe, uskrsnuo je od mrtvih da bi mogli imati život i nudi vječni 
život svakome ko se pokaje za svoj grijeh polaganjem vjere u 
Krista/Hrista.
Slijeđenje Krista/Hrista je putovanje koje nikada ne završava, ali 
može započeti jednostavnom molitvom ispovijedanja. Koristite 
ovu molitvu da vas vodi. „Bože, znam da sam zgriješio/la. 
Prepoznajem da me je moj grijeh odvojio od Tebe. Vjerujem da je 
Isus umro na križu/krstu za moj grijeh i da je uskrsnuo trećeg dana. 
Najbolje što znam, okrećem se od svog grijeha polaganjem vjere 
u ono što je Isus učinio za mene. U Isusovo ime molim, Amen.“

Ako ste danas povjerovali u Krista/Hrista, ohrabrujemo vas da ovu 
odluku podijelite s drugima. Za više informacija o ovom novom 
odnosu s Bogom, posjetite www.ThisIsTheGospel.com.
 

Dobrodošli u porodicu!
“Dakle, nisi više rob, nego sin! A ako si sin, onda si i nasljednik po 

Bogu.“ (Galaćanima 4:7)

